
GIPUZKOAKO ESKOLA ARTEKO SASKIBALOI TXAPELKETA 

 

* AZKEN FASEA * 

 

PARTE HARTUKO DUTEN TALDEENTZAKO ARAUAK 

 

Lizentziak: Gipuzkoako Eskola Kiroleko Jardueren Programaren 2.2.1. puntuan (Partaidetzarako arau 

orokorrak), F. Lizentziak aurkeztea, parte hartzeko lehiaketen barruan: nahikoa izango da eskualdeko 

Kirol Bulegoak emandako eta zigilatutako ordenagailu-zerrenda aurkeztea (izena emateko triptikoa). 

Zerrenda horrek eskola-kiroleko lizentzia duten ikasleak adieraziko ditu, bai tokiko faseetan parte 

hartzeko, bai Gipuzkoako Eskoletako Txapelketen azken faseetan parte hartzeko. Triptiko hori lortzeko, 

jarri harremanetan dagokion Eskualdeko Kirol Bulegoarekin. 

Izena emateko triptikoak Euskadiko Eskola Jokoetan parte hartzeko ere balioko du 2021-22 ikasturtetik 

aurrera. 

Gipuzkoako Txapelketaren azken fasean (lurraldekoa) parte hartzen dutenek 2.021-22 ikasturteko 

ordenagailu-zerrenda (izena emateko triptikoa) aurkeztu beharko dute anotatzaileen mahaian, partida 

hasi baino 20 minutu lehenago. 

Arau hau betetzen ez bada, zerrendan agertzen ez den jokalariak ezin izango du dagokion kanporaketan 

parte hartu. 

• Taldeek gutxienez 8 jokalari aurkeztu beharko dituzte partidaren emaitza baliozkoa izan dadin. 

Entrenatzaileek hala hitzartzen badute -partida hasi aurretik jaso beharko du epaileak aktaren 

atzealdean-, emaitza baliozkoa izango da, talderen batek zortzi jokalari baino gutxiagorekin jokatuta ere. 

• Talde bat 8 jokalari baino gutxiagorekin etortzen bada partidara, partida jokatu egingo da, baina 8 

jokalari baino gutxiagorekin etorri den taldeak irabazten badu, galdutzat emango zaio, 20-0 kanpoan 

aritu bada, edo 0-20, etxean aritu bada.  

• Lehenengo hiru laurdenetan, partidako aktan agertzen diren jokalariek gutxienez 10 minutuko laurden 

bat jokatu beharko dute, eta gehienez bi laurden. Arau hau urratzen bada, partida galdutzat emango da, 

20-0. Bi taldeek urratzen badute, emaitza baliozkoa izango da.  

• Lehenengo hiru laurdenetan, talde bereko jokalari bat edo batzuk egotziak edo kanporatuak izan badira, 

edo partida utzi beharrean gertatu badira lesioren bategatik edo beste zernahigatik, ordezkoak sartuko 

dira, jokalekuan beti 5 lagun egon daitezen. Horren ondorioz aldaketen araua urratzen bada, araua urratu 

duen taldeari partida galdutzat emango zaio, 20-0, baina bukatu arte jokatu beharko dute.  

• Zonakako defentsak debekatuta daude, bai jokaleku erdian bai jokaleku osoan. Halakorik egiten bada, 

epaileek lehenbizi ohartarazi egingo dute eta ondoren falta teknikoa adieraziko diote entrenatzaileari. 

Banakako defentsa eta presioa erabil daitezke jokaleku osoan.  



  

 

 

• Entrenatzaileak bi hutsarte eskatzeko aukera izango du lehenengo zatian, eta hiru hutsarte eskatzeko 

aukera bigarren zatian 

• Lehenbiziko hiru aldietan soilik egin ahalko dira aldaketak, lesioagatik edo bost pertsonal egiteagatik, 

edo aurrez (aldi horretan berean) lesioagatik aldatua izan den jokalari bat berriro kantxaratzeko lehen 

haren ordez kantxaratu den jokalariaren lekuan 

• Jasotako kanasta ondoren hutsartea eskatu ahalko da. 

• Bi jaurtiketa libre egingo dira bost falta egiten dituenean taldeak aldi bakoitzean. Horrek esan nahi du, 

aldi bakoitzaren hasieran, hutsetik kontatuko direla taldeak egindako faltak. Laugarren aldian soilik 

izango dira pilagarriak, aparteko aldietarako. 

• Alternantziaren araua aplikatuko da. 

• Talde bakoitzak nahi adina baloi eraman ditzake eta horietako bat partida jokatzeko utziko dute. 

• Talde bakoitzak bi kamiseta eramango ditu, bata iluna bestea argi. Aldatu beharrik izanez gero, etxetik 

hurbilen dagoen taldeak aldatuko du.  

• Denboraz justu antzean ibiliz gero, beroketa jokalekuz kanpo egin beharko da. 

• Aurrez adierazitako orduan hasiko dira partidak, aurreko partida beranduago bukatzen ez bada 

behintzat. Horrelakoetan, partida bukatu eta amar minuturen buruan hasi beharko da hurrengoa. 

• Partida berdinketarekin bukatzen bada, bost minutuko luzapenak jokatuko dira, harik eta talderen bat 

garaile izan arte.  

• GSFk 15.araua, joko denborari buruzkoa, aldatzeko eskua izango du.  

 

 

*ENTRENATZAILEAK*   

 

Honen bidez, jakinarazten dizuegu, GSBko Eskola Kiroleko Jardueren Batzordeak ondorengoa erabaki duela 

Gipuzkoako Eskola Arteko Txapelketako Azken Faserako: 

"ESKOLA ARTEKO SASKIBALOIA - AZKEN FASEA- FINAL AURREAK ETA FINALAK: 

Cuartos de Final aurre, Final aurre eta finaletan, lizentziarik ez izan arren, NA aurkezten duten pertsonek -

gehienez ere talde bakoitzetik bi - entrenatzaile lanetan jardun ahal izango dute". 

 

Eragiten dien alde guztiei ematen diegu honen berri, ondorio egokiak izan ditzan. 

 

 

Donostia, 2022ko maiatzaren 3a. 

 

 

G.S.F.



 

 

 

GIPUZKOAKO TXAPELKETAREN AZKEN FASEKO JOKO ARAUAK 

 

 

ARAUDIA MINIBASKET 

JOKOAREN IRAUPENA 10 minutuko lau zati 

BALOIA Mini 

8 SEGUNDU BAI 

2 JAURTIKETA LIBRE BAI 

HIRUKOA BAI 

DEFENTSA 
BANAKAKOA KANTXA ERDI EDO 

OSOAN 

IZENA EMANDAKO JOKALARIAK DENEK JOKATUKO DUTE 

 

JOKOAREN IRAUPENA 

 

Hogei minutuko bi zati izango ditu partidak, tartean hamar minutuko atsedena dutela. Zati 

bakoitzak bi aldi 10 minutuko izango ditu eta tartean bi minutuko atsedena. 

 

Erlojuzainak erlojua geldiarazi gabe zainduko du denbora, ondorengo kasuetan izan ezik: 

 

Lehenbiziko hiru aldietan: 

 

  a) hutsarte batean   

b) jokalari batek bere bosgarren falta edo kanporatzeko moduko falta bat egiten 

duenean 

 c) jokalari bat lesionatzean 

d) epaileak jaurtiketa libreekin zigortutako falta bat adierazten duenean    

f) epaileak erlojuzainari hala agintzen dionean. 

 

Laugarren aldian: 

 

a) epaile batek txilibitua jotzen duenean. 

 

b) SASKIRATZEA lortzen denean, hutsarte bat eskatu duen talde baten 

kontra.  

 

LEGEZ KANPOKO DEFENTSAK  MINIBASKET 

 

Zonakako defentsak debekatuta daude, bai jokaleku erdian bai jokaleku osoan. Halakorik egiten 

bada, epaileek lehenbizi ohartarazi egingo dute eta ondoren falta teknikoa adieraziko diote 

entrenatzaileari. Banakako defentsa eta presioa erabil daitezke jokaleku osoan.  
 

Partidako epaileek erabakiko dute zer defentsa erabiltzen den. 

 

 

G.S.F. 

 

 

 


